
ДАВЛАТ БЮДЖЕТИ ҒАЗНА ИЖРОСИНИ АВТОМАТЛАШТИРИШНИНГ 
УСТУВОР ЙЎНАЛИШЛАРИ

Мансуров Мансур Алишерович,
Тошкент тўқимачилик ва енгил саноат институти Корпоратив бошқарув кафедраси 

мудири, PhD, доцент

Аннотация
Мақолада давлат молиясини бошқаришда автоматлаштирилган ахборот 

тизимларини қўллаш ва бошқарувни рақамлаштириш бўйича истиқболли йўналишларга 
тўхталиб ўтилган. Шу билан бирга, унинг назарий ва амалий аослари ёритилган. Мақолада 
Дунё бўйича рақамли иқтисодиёт статистикаси келтирилган. Ривожланган мамлакатлар 
тажрибаси таҳлил қилинган.

Калит сўзлар
Бюджет, Автоматлаштирилган ахборот тизимлари (ААТ), Глобал интеграциялашган 

ахборот тизими (ГИАТ), бюджет даромадлари, бюджетлараро трансфертлар, маҳаллий 
бюджет барқарорлиги, рақамли иқтисодиёт, ғазна.

Кириш. Йилдан йилга ахборот техно-
логиялари давлатнинг самарали иқтисодий 
тараққиётини таъминлашда муҳим омил 
бўлиб бормоқда. Ишлаб чиқаришда ахбо-
рот технологияларини қўллаш ва уни ра-
қамлаштириш иқтисодиётнинг турли тар-
моқ лари, шу жумладан, давлат молиясини 
бошқаришда автоматлаштирилган ахборот 
тизимларини ва уни рақамлаштиришни кенг 
жорий қилишни тақозо қилади.

Бугунга кунга келиб дунё бўйича рақамли 
иқтисодиёт 11,5 трлн. АҚШ долларини ёки 
ЯИМнинг 15,5 фоизини ташкил этиб, олиб 
борилган тадқиқотларга кўра, интернетнинг 
саноатда кенг миқёсида ривожланиши ра-
қамли иқтисодиёт улушининг 2025 йилда 
ЯИМга нисбатан 24,3 фоизга етишига олиб 

келиши мумкин [1].
Мамлакатимизда ҳам  сўнгги йилларда 

кенг миқёсида рақамли технологияларини 
қўллаш самарадорлигини янада ошириш 
мақсадида тегишли қарорлар қабул қилинди.

Хусусан, 2015 йилда Ўзбекистон Рес-
публикасининг “Электрон ҳукумат тўғри-
сида”ги қонуни қабул қилинди. Шу билан бирга, 
Ўзбекистон Республикаси Президентининг 
2020 йилда ПФ-6079-сон билан Ўзбекистон 
Республикасини ривожлантиришнинг бешта  
устувор йўналиши бўйича Ҳаракатлар 
стра тегияси доирасида электрон ҳукумат 
тизимини такомиллаштириш, дастурий маҳ-
сулотлар ва ахборот технологияларини янада 
ривожлантириш, республиканинг барча ҳудуд-
ларида IT-паркларни ташкил этиш, ҳудуд 

ва тармоқларни рақамли трансформация 
қилишга қаратилган “Рақамли Ўзбекистон 
— 2030” стратегияси қабул қилинди. Ўшбу 
стратегияда молия тизимида ҳам рақамли 
трансформация қилиш юзасидан устувор 
лойиҳалар белгилаб берилди [2].

Булар жуда кенг қамровли ва мураккаб 
операциялар жамланмасидан иборат бўлиб, 
уларни рақамли технологиялар ёрдамида 
амалга оширишни таъминлаш жуда катта 
иқтисодий фойда беради. Бундан ташқари, 
бу ўзгариш бюджет тизимини бошқаришни 
осонлаштиради, меҳнат сарфи ва моддий 
харажатларни кескин қисқартиради. Афсуски, 
биз бюджет тизимига рақамли техноло-
гияларни киритиш соҳасида ҳам анча орқада 
қолиб кетдик [3].

Бюджет тизими катта ҳажмдаги ахбо-
рот оқимлари кесишувининг маркази ҳисоб-
ланади. Бюджет жараёнининг ахборот оқим-
лари оқилона бошқарув қарорларини қабул 
қилиш учун асос бўлгани ҳолда уларни сод-
далаштирилган тарзда қайта ишлаш ва 
автоматлаштириш учун бир тизимга соли-
нишини ва тартибга келтирилишни талаб 
қилади.

Ривожланган мамлакатлар тажрибаси 
шуни кўрсатмоқдаки, блокчен тизими асосида 
айнан бюджет жараёнини бошқаришнинг 
автоматлаштирилган ахборот тизимларини 
(ААТ) жорий этиш ва ривожлантириш ушбу 
мамлакатларда иқтисодий барқарорликни 
таъминлашга хизмат қилиб келмоқда.

Блокчейн тизими  молиявий ахборотни 
хавфсиз равишда алмашиш ҳамда сақлаш 
имконини яратадиган технология бўлиб, 
операцияга четдан аралашиш, ҳужжатларни 
сохталаштириш ва бузиш имконияти йўқ.

Бюджет жараёнини бошқаришнинг ав-
то матлаштирилган ахборот тизимлари реал 
вақт режимида бюджет жараёни ахборот 
оқимларини комплекс ҳисобини олиб бориш  
ва иқтисодий таҳлилни ташкил этиш нати-
жасида уларнинг ҳаққонийлигини ва тезкор-
лигини оширади ҳамда тезликда тегишли 
оқилона бошқарув қарорларини қабул қи-
лишга имкон яратади.

Табиийки, мамлакатимизда давлат бюд-
жети жараёнини бошқаришнинг автомат-
лаштирилган ахборот тизимини ташкил  
этиш ва ривожлантириш босқичма-босқич 
амалга оширилаётган бўлиб, бюджет жара-
ёнини тўлиқ автоматлаштиришни, яъни реал 
вақт (on-line) тизимида бюджет жараёни 

ахборот маконини яратишни мақсад қилиб 
қўяди.

Адабиётлар шарҳи. Кўпгина тадқи-
қотчилар давлат бюджети ғазна ижросини 
автоматлаштиришни назарда тутувчи турли 
назария ва амалиётларни тадқиқ этишган.

Иқтисодчи олимларнинг фикрига кўра, 
агарда ахборотларни автоматлаштиришнинг 
биринчи босқичида молия органларида вази-
фаларнинг тор доирадаги айрим бўлак лари 
оддий кичик дастурлар, яъни сметаларни, 
молия режаларини ҳамда бошқа молия ҳуж-
жатларини компъютерларда шарҳлаш 
ва унинг асосий мақсади қўл меҳнатини 
камай тиришдан иборат бўлган бўлса, ик-
кинчи босқичда айрим вазифалардан таш-
кил топган йирик вазифани йиғиш ҳаракат - 
лари дастурланган, яъни “Глобал интег-
рациялашган ахборот тизими” (ГИАТ) ва 
“Ахбо ротни қайта ишлаш корпоратив ахборот 
тизими” (АҚИТ), ёки Ғазначиликдаги биринчи 
“ТРЕЖЕРИ” дастурларидир. Бунда  асосий мақ - 
сад қўл меҳнати билан бир қаторда ишонч-
сиз маълумотлар билан боғлиқ бўлган хато-
лар сонини камайтиришдир. Ўнинг асосий  
камчиликлари, биринчидан, бюджет жараё - 
нининг асосий қисмлари қамраб олинмаган,  
дастурлар мажмуаси интеграцияланмаган, 
иккин чидан, эскирган содда технологиялар 
асосида яратилган. Ўчинчидан, уни такомил-
лаштиришнинг ва тўртинчидан, бюджет иж-
росини қамраб олиш имкониятларининг 
йўқлиги билан изоҳланади. Шу билан бир 
қаторда, бюджет жараёни бошқаришни 
авто матлаштириш тизимининг учинчи бос - 
қичида эса молиявий вазифаларни автомат-
лаштиришнинг дастурий мажмуаларини бир-
лаштиришни (интеграция) таъминлашдан 
ибо рат бўлади. Тўртинчи босқич эса, ўз 
навбатида, бюджет жараёни ягона ахборот 
макони “Электрон бюджет”ни  яратишни 
мақсад қилиб қўяди.

Шундан келиб чиқиб Т. Эшназаров: 
“Электрон бюджет” дастурий мажмуасини яра-
тиш учун авваламбор унинг яқин келажакка 
мўлжалланган  концепциясини ишлаб чиқиш 
мақсадга муфовиқдир” – деган фикрни билди-
ради [4].

Ҳусусан, Захарова Н.М. “Марказлашган 
ахборот тизимининг афзалликлари давлат 
молиясини бошқаришга унинг иштирокчи-
ларига ягона бир хил талабларни қуйилиши-
дир. Ўнинг камчиликлари ташқи ўзгариш-
ларга ва фойдаланувчиларнинг талабларига 

етарли даражада мослашмаганлик, шунинг-
дек, тизимнинг ишончли ишлашини ва ах бо-
рот ресурсларининг хавфсизлигини таъмин - 
лаш харажатларининг кўплиги” – деб ҳисоб-
ласа [5], “Давлатнинг бюджет сиёсатида 
очиқлик ва шаффофлик сиёсатини амалга  
оширишнинг асосий воситаси бу бюджет жа-
раёнида рақамли ахборот технологиялари-
нинг қўлланишидир” – дейди Аблязов Т.Х., 
Петров И.С.лар[6]. Р. Артюхиннинг[7], фикрига 
кўра, автоматлаштирилган бюджет жараёни 
тизимида, биринчидан, биз молиявий инти-
зом нинг тубдан яхшиланишини қайд этамиз. 
Энди бутун занжир кўринади, ҳамкорликнинг 
бутун занжири бўйлаб ўтказилган аванс-
лар кўринишидаги ресурсларнинг кузати-
лиши таъминланади. Шу билан бир қатор да, 
россиялик олим Дроздов О.И. “Ғазна чилик 
органларида замонавий ахборот тех ноло гия - 
ларининг жорий этилиши улар нинг вазифа 
ва функциялари самарали бажарилишига 
имконият яратади”, деган фикрни билдирса [8], 
Олим Anwar Shahнинг фикрича: “Ривожланган 
мамлакатларда молиявий жараёнлар молия - 
вий ислоҳот билан бошқарилиши керак. 
Молиявий тизим дизайни шакллантирил-
гандан сўнг сиз автоматлаштириш страте-
гиясини белгилашингиз керак. Ўшбу страте гия 
мақсадли бўлиши керак: қайси компо нент лар 
автоматлаштирилган, қайси компонентлар 
бир лаштирилиши ва қайсилари қўлда бажари-
лиши керак” [9]. Профессор Олимжонов О. эса 
“Рақамлаштирилган бюджет ижроси тизими 
жуда кенг қамровли ва мураккаб операциялар 
жамланмасидан иборат бўлиб, уларни рақамли 
технологиялар ёрдамида амалга оширишни 
таъминлаш жуда катта иқтисодий фойда 
беради. Бундан ташқари, бу ўзгариш бюджет 
тизимини бошқаришни осонлаштиради, меҳ-
нат сарфи ва моддий харажатларни кескин 
қисқартиради”, деб таъриф беради [3].

“Электрон бюджет”нинг мақсади, бирин-
чи навбатда, давлат бошқарув органларининг 
бюджет маблағларини бошқариш ва уларни 
сарфлашда ошкораликни, шаффофликни ва 
ҳисобдорликни таъминлаш бўлса, иккинчи-
дан, замонавий ахборот-телекомуникация 
тех нологияси асосида ягона ахборот макони 
рақамли технологиялар воситасида, давлат 
бюджетини шакллантириш уни ижро этиш, 
харажатлар монторинги, таҳлили ва уни бош-
қариш менежментининг сифати ва самарасини 
оширишдан иборатдир.

Номарказлашган ахборот тизимининг 
афзаллиги яратиш давомида уни ҳар қандай 
ҳолатга мослаштириш мумкин. Шу билан бир 
қаторда, у кўп меҳнат талаб қилади, доимий 
керакли ахборотни бермайди ва босқичма-
босқич амалга оширилади. Бизнингча, бу икки 
тизимни унификация қилган ҳолда улардан 
фойдаланиш кўпроқ имкониятларни очади.

“Электрон бюджет”нинг архитектураси 
электрон шаклда маълумотлардан унинг 
барча иштирокчиларига фойдаланиш, уларни 
солиштириш имконини беради.

Бизнинг фикримизча, “Электрон бюд-
жет” тизими биринчи навбатда:

– давлат бюджетини шакллантириш
ва стратегик режалаштириш, давлат дас тур-
ларини (инвестиция дастури ва бқ.) иж росининг 
молиявий натижаларини мони то ринг қилиш - 
нинг узвий боғлиқлигини таъмин лайди ган 
воситаларни яратиш;

– бюджет тизими бюджетларини тузиш
ва ижро этиш жараёнларини амалга ошириш 
ва бир-бирига интеграция қилиш, бухгалтерия 
ҳисобини юритиш, шунингдек, бюджет таш-
килотларининг ҳисоботини ва бошқа ана-
литик ахборотларини тайёрлаш;

– бюджет жараёни билан бюджет таш-
килотларининг эҳтиёжлари учун товарлар, 
ишлар ва хизматлар, давлат харидини 
режа лаштириш, уларни етказиб беришга 
буюрт малар бериш ҳамда буюртмаларни 
жой лаштириш натижасида тузилган шартно-
маларини бажариш тартиби ўртасидаги муно-
сабатларни такомиллаштириш;

– давлатнинг давлат молиясини бош-
қа риш соҳасидаги фаолиятнинг режалаш-
тирилган ва амалдаги молиявий натижалари 
тўғрисидаги маълумотларни жамоатчиликка 
доимий етказиб туриш вазифаларини бажа-
ради.

Тадқиқот методологияси. Тадқиқотда 
ил мий абстракциялаш, гуруҳлаш, қиёслаш, 
ретроспекция ва истиқболли, эмперик таҳлил 
ва бошқа услублардан фойдаланилди.

Таҳлил ва натижалар. “Электрон бюджет” 
тизими давлат бошқарув органлари, маҳаллий 
давлат ҳокимияти органлари, бюджет таш-
килотларининг давлат молиявий ресурсла-
рини (давлат бюджети, мақсадли ва бюджет-
дан ташқари жамғармалар) бошқариш, уни 
сарфлаш билан боғлиқ фаолият  функциялари 
тизимлари, ахборот хизматларини ихтиёрий 
равишда тақдим этишни таъминлайдиган 
хизматлар тизимлари, шунингдек, фуқаролар 

ва ташкилотларнинг молиявий-иқтисодий 
фаолияти тўғрисидаги ахборотнинг очиқ - 
лиги ва фойдаланиш имкониятини таъмин - 
лайдиган бюджет тизимининг ягона порта-
лини марказлашган дастурий тизимларини 
(фуқаролар учун очиқ бюджет, вазирлик ва 
идораларнинг сайтлари ва бқ.) ўз ичига олади. 
Ягона портал икки очиқ ва ёпиқ  қисмдан 
иборат бўлади. Порталнинг очиқ қисмида 
жамоатчилик учун зарур бўлган маълумотлар, 
ёпиқ қисмида порталдан фойдаланиш учун 
рухсатга эга ва ваколатли бўлган фойда-
ланувчиларнинг  шахсий кабинетлари бўлади.

“Электрон бюджет” бу архитектурада бе-
рилган ва бошқа тегишли дастурий тизимлар-
нинг интеграллашган  дастурий мажмуаси ҳи-
собланади ва ундан республиканинг исталган 
ҳудудида фойдаланиш мумкин бўлади.

Мамлакатимизда давлат бюджети жара-
ёнини рақамли технологиялар воситасида 
ахборот маконини яратиш бу, биринчи нав-
батда, бюджет жараёнининг асосини таш - 
кил этган бюджетни ғазна ижросини автомат-
лаштирилган ягона ахборот тизими билан 
таъминлашни талаб этади. Бу тизим “Электрон 
бюджет”нинг ядросини ташкил қилади.

Бугунги кунда давлат бюджетининг ғаз-
на ижросини автоматлаштирилган ахборот 

тизимисиз тасаввур қилиш жуда қийин. Ғазна 
тизимининг барча даражаларида бюджет 
ижро сини бошқаришнинг истиқболли ва 
сама рали автоматлаштирилган ахборот тизи-
мини барпо этиш республиканинг бутун ғаз-
на тизими ишлашининг самарадорлигини 
оширишнинг муҳим омилларидан бири ҳисоб-
ланади. Юқори савияда автоматлаштирилган 
ахборот тизимига эга бўлган бюджет иж-
росини бошқариш тизими нафақат давлат 
бюджетининг самарали ижросини таъмин-
лашга, балки турли даражадаги молия орган-
лари ҳамда божхона, банк, солиқ ва давлат 
даромадлари(йиғимлар, тўловлар ва бқ.) ва 
харажатлари ижроси билан боғлиқ бошқа 
давлат ва хўжалик органларнинг, шунингдек, 
бюджетдан маблағ олувчиларнинг Ғазначилик 
органлари билан ўзаро ҳамкорлигини ташкил 
этишга қодир бўлиб, яқин келажакда нафақат 
бюджет жараёни ахборот маконини, балки 
давлатнинг молия тизимини бошқаришнинг 
ягона ахборот тизими макони “Электрон 
бюджет”ни яратишга имкон беради. “Электрон 
бюджет” дастури “Электрон ҳукумат” дасту-
рининг асосий қисмини ташкил этади.

1-чизма. “Электрон бюджет”нинг архитектураси 

Давлат бюджети ижросининг ғазна тизимига ўтиш бюджет ижросининг меха низмига, 
бюджет ҳужжатлари айланиши тизимига, ахборот оқимлари ҳаракатига ва ҳисоб-китоблар 

технологиясига тегишли ўзгаришларни 
киритиш зарурлигини назарда тутади.

Бюджет ижроси ғазна тизими концептуал 
моделини кўриб чиқамиз (4.3.1-расм).

Қуйида юқори ва такомиллашган ахборот 
тизимига мўлжалланган давлат бюджетининг 
ғазна ижроси концептуал модули 4.3.1-расмда 
келтирилган.

4.3.1-расм. Ғазначиликнинг Автоматлаштирилган ахборот тизими концептуал модули

Ўзбекистон Республикасининг Бюджет 
кодексига мувофиқ бюджет ташкилотларининг 
ҳисобварақлари Ўзбекистон Республикаси 
Марказий банкида очилган ЯҒҲда жамланади. 
ЯҒҲга давлат бюджетининг ижросига доир 
барча молиявий ахборот келиб тушади, 
яъни солиқ тўловчилардан бюджетга барча 
тушумлар ЯҒҲга йўналтирилади ва дарҳол 
ЯҒҲ ААТда акс эттирилади. Давлат бюджети 
даромад ва харажат қисмларининг ижросига 
доир ҳужжатлар айланишининг шаклланиши 
ва уларни ижро этиш шартлари тўғрисидаги 
ахборот оқимлари ва маълумотлар ААТ бўйича 
ўтади.

ААТ дастурий мажмуа таъминоти тарки-
бига асосан қуйидаги функционал кичик ти-
зимлар киради: режали маблағ билан таъмин - 
лашни бошқариш; мажбуриятлар ва тўлов-
ларни бошқариш; тушумларни бошқариш; 
кассали режалаштириш ва бошқариш; банк 
орқали бошқариш; қарзни ва қатъий белги-
ланган даромадли молиявий активларни бош  - 

қариш; Бош китобни юритиш; бюджет иж-
роси иштирокчиларининг ҳисоб-китоби ва 
бюджет ижроси тўғрисидаги ҳисоботлар; 
очиқ бюджет ва ахборот хизматлари; бюд-
жет ташкилотлари ходимларини иш ҳақла-
рини тўғридан-тўғри тўлаб бериш; тизим 
маъмурчилиги; давлат харидларини ҳисобга 

олиш, маблағларни кузатиш, хавфсизлик ва 
ахборотни ҳимоялаш ҳамда идоралараро ўзаро 
ҳамкорлик. Агарда кўзда тутилган ахборот 
дастури яратилса, бюджет ташкилотлари, 
ғазначилик бўлинмалари ва молия бўлимлари 
ходимларининг камида 50 фоизини иқтисод 
қилишга эришилади. Яъни, туман ғазначилик 
бўлинмаларидаги бугунги (туман, шаҳар) 
6–8 та бошқармаларда 19–34 ходим ишла-
ётган бўлса, 50 фоизга қисқаради. Шунга 
яраша иш ҳақидан ҳам иқтисод қилинади. 
2020 йил 1 январь ҳолатига Ғазначилик-
да 1619 та (техник ходимлардан ташқари)
 ходим ишлаётган ва уларнинг харажатлари 
200,0 млрд. сўм атрофида бўлса, мос равишда 
уларнинг сони 800 тага яқин ва харажатлари 
100,0 млрд. сўмга камаяди. Шу билан бир 
қаторда, бюджет ташкилотларининг  ходим-
ларининг иш хақларини ҳисоблаш ва уни 
тўлаб бериш ҳисобига ҳар бир бюджет таш-
килотидаги иш хақини хисобини олиб 
бора диган ҳисобчи ва кассир лавозимлари 
қисқаради. 2021 йилнинг 7 ойига (Ғазначилик 
маълумоти) бюджет ташкилотларининг 
ўртача сони 20,0 мингга яқин ҳисобланса, 
шунча ҳисобчи ва кассир қисқаради ҳамда 
бюджет маблағи иқтисод қилинади.

Хулоса ва таклифлар. Бокчен тизими  
асосида айнан бюджет жараёнини бошқа-

ришнинг автоматлаштирилган ахборот тизим-
ларини (ААТ) жорий этиш ва ривожланти-
риш мам лакатда иқтисодий барқарорликни 
таъмин лашга имконият яратади.

Бюджет жараёнининг ягона ахборот 
ма кони деганда – “ягона тамойил ва умумий 
тартиб лар асосида бюджет жараёнида  ташки-
лот ва инсонларнинг ахборот ҳамкорлигини 
таъминлаш ҳамда уларга бўлган эҳтиёж ва 
талабни қондириш учун ишлаётган ахборот-
телекомуникация тизим ҳамда тармоқлари 
технологияси ва бошқаруви маълумотлар 
банки ҳамда базасининг йиғиндиси”ни ту-
шуниш лозим.

Фикримизча, “Электрон бюджет” тизими 
биринчи навбатда:

– давлат бюджетини шакллантириш
ва стратегик режалаштириш, давлат дас тур-
ларини (инвестиция дастури ва бқ.) иж ро-
сининг молиявий натижаларини мониторинг 
қилишнинг узвий боғлиқлигини таъминлай-
диган воситаларни яратиш; 

– бюджет тизими бюджетларини тузиш
ва ижро этиш жараёнларини амалга оши-
риш ҳамда бир-бирига интеграция қилиш, 
бухгалтерия ҳисобини юритиш, шунингдек, 
бюджет ташкилотларининг ҳисоботини ва 
бошқа аналитик ахборотларини тайёрлаш;

– бюджет жараёни билан бюджет таш-
килотларининг эҳтиёжлари учун товарлар, 

ишлар ва хизматлар, давлат харидини 
режа лаштириш, уларни етказиб беришга 
буюртмалар бериш ҳамда буюртмаларни 
жойлаштириш натижасида тузилган шарт-
номаларини бажариш тартиби ўртасидаги 
муносабатларни такомиллаштириш;

– давлатнинг давлат молиясини бош-
қариш соҳасидаги фаолиятнинг режалаш-
тирилган ва амалдаги молиявий натижалари 
тўғрисидаги маълумотларни жамоатчиликка 
доимий етказиб туриш вазифаларини ба-
жаради.

Давлат бюджети даромадлари ва хара-
жатлари ҳисобини юритиш бўйича ягона 
вакиллик ҳисобварағини бошқариш учун 
ААТ қошида ахборот оқимларининг ягона 
тизимининг яратилиши: ҳисоб-китоблар 
илғор технологиясини иқтисодий ва ташки-
лий шароитларга мослаштирган ҳолда элек-
трон тўлов тизими ва маълумотларни узатиш 
тизими бўйича ахборот алмашуви билан боғ-
ловчи ахборотни қайта ишлаш ҳамда узатиш 
ягона технологиясини яратиш; ЯҒҲдан ха-
ра жат ларни молиялаш учун ресурсларни 
жам лаш; давлат бюджети ва маҳаллий бюд-
жет ларга даромадларнинг ўтказилишини тез - 
лаш тириш, мавжуд ҳимояланган алоқа тар-
моқларидан ахборотни қабул қилиш ва узатиш 
учун фойдаланиш имконини беради.

ЦИФРОВЫЕ ТЕХНОЛОГИИ КАК СРЕДСТВО ПОВЫШЕНИЯ ЭФФЕКТИВНОСТИ И КАЧЕСТВА 
ОБРАЗОВАНИЯ

Яхшиева Мавлуда Турсуновна,
к.э.н., доц., Главный специалист международного центра учебных, научно - 

инновационных исследований “Университет 3.0” Ташкентского Государственного 
Экономического Университета

Аннотация
В данной статье освещены – современные аспекты дальнейшего развития науки 

в Узбекистане, воспитание молодежи с глубокими знаниями, высокой духовностью и 
культурой, эффективное использование цифровых технологий в развитии экономики 
а также воспитания интеллектуально одаренных кадров, обладающих современными 
знаниями в этой области, создания в стране среды «информационного общества».

Калит сўзлар
Качества образования, кадры, инновационные идеи, цифровая экономика, 

блокчейн, дистанционное образование, электронные платежи.

Введение. Цифровая революция, прояв-
ляю щаяся как новый этап экономического и 
технологического развития, стремительно 

меняет человеческую жизнь, создает широкие 
возможности, начинается период дальнейшего 
сужения поля международной конкуренции. В 

